
Reykjavík, 6. janúar 2025 
MSS25010052 

Borgarráð 

Tillögur vegna reglulegs eigendafundar OR í janúar 2025

Boðað hefur verið til reglulegs eigendafundar í Orkuveitu Reykjavíkur, sbr. ákvæði 5.5. í 
sameignarsamningi um félagið, þann 10. janúar n.k. vegna 2024. Samkvæmt grein 5.4. í 
sameignarsamningi hafa handhafar eigendavalds OR tillögu- og atkvæðisrétt á 
eigendafundum. Í samræmi við lið 4.4 í Almennri eigandastefnu Reykjavíkurborgar þarf 
samþykki borgarráðs til beitingar réttinda eigandafyrirsvars vegna framlagðra tillagna. 

Eftirfarandi tillögur verða lagðar fram til afgreiðslu á eigendafundi OR þann 10. janúar n.k.: 

2. Arðsemisstefna. Til samþykktar.
3. Arðgreiðslustefna. Til samþykktar.
4. Áhættustefna. Til samþykktar (m br).
5. Endurskoðun. Til samþykktar.

Fyrir liggja umsagnir fjármála- og áhættustýrasviðs Reykjavíkurborgar um tillögur nr. 2, 3 og 
4. Lagt er til að borgarráð samþykki tillögur nr. 2, 3, 4 og 5.

Trúnaður ríkir um afgreiðslu borgarráðs og gögn málsins fram yfir eigendafund OR.

Einar Þorsteinsson 
borgarstjóri 

Hjálagt: 

Fundaboð eigendafundar jan. 2025 
Fjárhagsspá Orkuveitunnar 2025 og langtímaspá 2025-2029 
Arðsemisstefna Orkuveitunnar 
Arðgreiðslustefna Orkuveitunnar 
Áhættustefna og áhættuvilji – tillaga og greinargerð til stjórnar 
Áhættustefna Orkuveitunnar 
Tillaga til eigendafundar um endurskoðunarfyrirtæki 
Skýrsla um framfylgd eigendastefnu 
Umsögn fjármála- og áhættustýringasviðs um arðsemisstefnu, arðgreiðslustefnu og áhættustefnu OR, dags. 
6.1.2025. 

Lýsing 2024 2025 2026 2027 2028 2029

Vísitala neysluverðs, breyting (%) 6,0% 3,9% 2,7% 2,5% 2,5% 2,5%

Byggingavísitala (%) 4,7% 4,7% 3,6% 3,0% 2,9% 2,9%

Launavísitala, breyting (%) 6,6% 5,8% 4,4% 4,0% 4,0% 4,1%

Gengisvísitala, breyting (%) 0,3% 0,0% 0,0% 0,0% 0,0% 0,0%

Álverð, meðalverð ársins ($) 2.331,2 2.396,9 2.524,8 2.705,6 2.876,1 2.961,3

STJÓRNUNARHANDBÓK 
ARÐSEMISSTEFNA ORKUVEITUNNAR STE-071-12.0 

[Stefna lögð fram á stjórnarfundi 28. október 2023]

Ábyrgð: Snorri Hafsteinn Þorkelsson Útgefið: 11.12.2024  1 af 1 

Arðsemisstefna Orkuveitunnar felur í sér að starfsþættir dótturfélaga skili viðunandi arðsemi. Þetta felur í sér að 

skilgreind eru arðsemismarkmið og vikmörk á ásættanlegri arðsemi starfsþátta að teknu tilliti til undirliggjandi áhættu, 

sjálfbærniviðmiða og viðráðanlegs verðs. Arðsemismarkmiðin og vikmörk tilgreindra starfsþátta gefa þannig til kynna 

hvort arðsemi sé of lág, viðunandi eða í tilfelli sérleyfisstarfsemi of há. Sé arðsemi utan viðmiðunarmarka skal grípa til 

mótverkandi aðgerða sbr. að neðan: 

• Óviðundandi arðsemi: ef arðsemi er undir neðri mörkum þarf mögulega að hækka gjaldskrá og

hagræða í rekstri. Ekki er heimilt að greiða út arð við þessar aðstæður.

• Viðunandi arðsemi: ef arðsemi er innan skilgreindra marka skal rekstri hagað þannig, m.t.t.

rekstrarútgjalda og gjaldskrá, að arðsemi fari ekki út fyrir viðmiðunarmörk. Mögulegt rými er til staðar

fyrir arðgreiðslur til eigenda að uppfylltum arðgreiðsluskilyrðum, sjá nánar arðgreiðslustefnu.

• Arðsemi umfram kröfu: ef arðsemi er yfir efri mörk skal kanna hvort ástæður séu til

gjaldskrárlækkana í sérleyfisstarfsemi og/eða arðgreiðslna að uppfylltum arðgreiðsluskilyrðum, sjá

nánar arðgreiðslustefnu. Samkeppnisstarfsemi er undanskilin þessum mörkum.

Stjórn samþykkir nánari útfærslu arðsemismarkmiða og viðmiðunarmarka fyrir hvern miðil/fyrirtæki. 

Arðsemisstefna Orkuveitunnar er ákvörðuð til samræmis við eigendastefnu Orkuveitunnar. 

Tilvísanir 

  SKI-100; Ábyrgðir í vottuðum stjórnunarkerfum. 

http://handbok.or.is/openFromWord.aspx?docname=SKI-100


STJÓRNUNARHANDBÓK 
ARÐGREIÐSLUSTEFNA ORKUVEITUNNAR STE-070-20.0 

[Stefna lögð fram óbreytt í stjórn Orkuveitunnar þann 31.10.2022]

Ábyrgð: Snorri Hafsteinn Þorkelsson Útgefið: 11.12.2024  1 af 1 

Arðgreiðslustefna Orkuveitunnar felur í sér að arðgreiðslur séu að jafnaði greiddar til eigenda að fjárhagslegum 

skilyrðum uppfylltum, m.a. að fjárhagslegur styrkleiki fyrirtækisins sé nægur og nægt laust fé sé til staðar til reksturs 

og fjárfestinga félagsins.  

Jafnframt skal arðsemi af rekstri samstæðunnar vera innan lágmarksviðmiðs um arðsemi sem kveðið er á um í 

arðsemistefnu félagsins. Stefna skal að viðvarandi og stöðugum arðgreiðslum til eigenda að því marki að þær ógni 

ekki fjárhagsstöðu samstæðunnar til framtíðar litið. 

Fjárhagsskilyrðin, sem ákvörðuð eru hér að neðan, snúa meðal annars að stöðu og horfum eftirfarandi þátta: 

eiginfjárhlutfall, lausafjárstaða, skuldsetning, fjárfestingar og rekstur félagsins. Skilyrðin skulu uppfyllt áður en til 

arðgreiðslu kemur og að henni lokinni án þess að fjárhagslegum skilyrðum sé ógnað til framtíðar litið. 

Skilyrðin eru þessi og gilda um árslokastöðu skv. reikningsskilum samstæðunnar og fjárhagsáætlun næstu ára að 

teknu tilliti til arðgreiðslu. Skilyrðin miðast við meðaltal þriggja ára, nánar tiltekið síðasta ársreikning, útkomuspá 

yfirstandandi árs og spá næsta árs á eftir  

Frá og með 2019 

1. Veltufjárhlutfall (leiðrétt m.t.t. innb. afleiðna) >1,0

2. Eiginfjárhlutfall >40%

3. FFO vaxtaþekja >3,5

4. RCF / nettó skuldir >13%

Skilgreiningar: 

      ( Veltufjármunir – innbygg. afl. á meðal veltufjármuna  )   . 

Veltufjárhlutfall (leiðrétt m.t.t. innb. afleiðna) =    ( Skammtímaskuldir – innbygg. afl. á meðal skammtímaskulda ) 

FFO = Handbært fé frá rekstri (e. funds from operation)  

Nettó skuldir = Vaxtaberandi skuldir  að frádregnu handbæru fé og annarra vaxtaberandi fjáreigna  

FFO Vaxtaþekja = mælir getu fyrirtækis til að standa við vaxtagreiðslur af skuldbindingum sínum  

RCF = Handbært fé frá rekstri að frádregnum arðgreiðslum. 

Stefnan byggir á gildum og heildarstefnu Orkuveitunnar og er sett fram til samræmis við eigendastefnu 
samstæðunnar.  

Tilvísanir 

  SKI-100; Ábyrgðir í vottuðum stjórnunarkerfum. 

http://handbok.or.is/openFromWord.aspx?docname=SKI-100

STJÓRNUNARHANDBÓK – STEFNUR OR  
ÁHÆTTUSTEFNA ORKUVEITUNNAR STE-037-32.0 

[Stefna yfirfarin og samþykkt á stjórnarfundi 30.09.2024]

Ábyrgð: Sævar Freyr Þráinsson (hann - he/him) Útgefið: 11.12.2024  1 af 1 

Áhættustefna Orkuveitunnar 

Meginmarkmið áhættustefnu Orkuveitunnar er að stuðla að því að félagið sinni hlutverki sínu á öruggan og hagkvæman máta innan marka ásættanlegrar áhættu, 

eðli viðkomandi starfsemi og í samræmi við samþykktar stefnur og markmið um öfluga áhættustjórnun. 

Áherslur áhættustefnu eru að: 

• Draga úr sveiflum í afkomu á hverjum tíma með því að greina, meta og stýra áhættum.

• Stuðla að fullnægjandi lausafjárstöðu og aðgengi að fjármagni til að standa undir uppbyggingu á þjónustu og reglulegri starfsemi.

• Greina áhættur og tækifæri til að stuðla að bættum rekstri og upplýstri ákvarðanatöku.

• Stuðla að áhættuvitund starfsfólks.

Áhættuhandbók Orkuveitunnar og tengd skjöl lýsa umgjörð áhættustýringar, heildarsýn og áhættuvilja stjórnar. Stjórn felur forstjóra að framfylgja áhættustefnunni 

og upplýsa með reglubundnum hætti um stöðu áhættuflokka og um áhættur utan skilgreindra viðmiða stjórnar. Breytingar á áhættumörkum og/eða áhættuvilja 

skulu samþykktar af stjórn. 

Tilvísanir 

  SKI-100; Ábyrgðir í vottuðum stjórnunarkerfum. 

 VRC-060; Áhættuhandbók.  

Orkuveitan’s Risk Policy 

The main goal of Orkuveitan's risk policy is to contribute to the company performing its role in a safe and cost-effective manner within the limits of acceptable risk, 

the nature of the relevant activity and in accordance with agreed policies and objectives for robust risk management. 

The focus of risk management is to: 

• Reduce fluctuations in performance at all times by identifying, evaluating and managing risks.

• Promote adequate liquidity and access to capital to support the development of services and regular operations.

• Identify risks and opportunities to promote improved operations and informed decision-making.

• Promote risk awareness among staff.

Orkuveitan's risk manual and related documents describe the risk management framework, overall vision and risk appetite of the board. The board instructs the 

CEO to implement the risk policy and to provide regular information on the status of risk categories and on risks outside the defined criteria of the board. Changes 

to risk limits and/or risk appetite must be approved by the board. 

http://handbok.or.is/openFromWord.aspx?docname=SKI-100
http://handbok.or.is/openFromWord.aspx?docname=VRC-060

https://www.orkuveitan.is/documents/1529/OR-Stefnub%C3%A6klingur-A5-IS-240612.pdf
https://www.orkuveitan.is/documents/1529/OR-Stefnub%C3%A6klingur-A5-IS-240612.pdf

Viðtakandi: Borgarráð 

Sendandi: Skrifstofa sviðsstjóra fjármála- og áhættustýringarsviðs 

 

Reykjavík, 6. janúar 2025 

MSS25010052 

 

UMSÖGN 
 

Umsögn um arðsemisstefnu, arðgreiðslustefnu og áhættustefnu 

Arðsemisstefna. Til samþykktar.  

Megináherslur arðsemisstefnu eru:  

„Arðsemisstefna Orkuveitunnar felur í sér að starfsþættir dótturfélaga skili viðunandi 

arðsemi. Þetta felur í sér að skilgreind eru arðsemismarkmið og vikmörk á ásættanlegri 

arðsemi starfsþátta að teknu tilliti til undirliggjandi áhættu, sjálfbærniviðmiða og 

viðráðanlegs verðs. Arðsemismarkmiðin og vikmörk tilgreindra starfsþátta gefa þannig til 

kynna hvort arðsemi sé of lág, viðunandi eða í tilfelli sérleyfisstarfsemi of há. Sé arðsemi 

utan viðmiðunarmarka skal grípa til mótverkandi aðgerða […]. 

[…] 

Arðsemisstefna Orkuveitunnar er ákvörðuð til samræmis við eigendastefnu 

Orkuveitunnar.“ 

Arðsemisstefna er óbreytt frá fyrra ári og mælir fjármála- og áhættustýringarsvið með því 

að stefnan verði samþykkt.  

 

Arðgreiðslustefna. Til samþykktar. 

Megináherslur arðgreiðslustefnu eru:  

„Arðgreiðslustefna Orkuveitunnar felur í sér að arðgreiðslur séu að jafnaði greiddar til 

eigenda að fjárhagslegum skilyrðum uppfylltum, m.a. að fjárhagslegur styrkleiki 

fyrirtækisins sé nægur og nægt laust fé sé til staðar til reksturs og fjárfestinga félagsins.“ 

Mælikvarðar arðgreiðslustefnu eru:  

„       Frá og með 2019 

1. Veltufjárhlutfall (leiðrétt m.t.t. innb. afleiðna)   >1,0 

2. Eiginfjárhlutfall      >40% 

3. FFO vaxtaþekja      >3,5 

4. RCF / nettó skuldir      >13%“ 

Arðgreiðslustefna er óbreytt frá fyrra ári og mælir fjármála- og áhættustýringarsvið með 

því að stefnan verði samþykkt.  

 

 



 

 

 

Áhættustefna. Til samþykktar (m br.) 

Meginmarkmið eldri áhættustefnu eru „að tryggja að OR geti sinnt grunnhlutverki sínu á 

öruggan og hagkvæman máta með lágmarksáhættu“.  

Meginmarkmið nýrrar stefnu eru „að stuðla að því að félagið sinni hlutverki sínu á 

öruggan og hagkvæman máta innan marka ásættanlegrar áhættu, eðli viðkomandi 

starfsemi og í samræmi við samþykktar stefnur og markmið um öfluga áhættustjórnun“.  

Í þessu felst að í stað þess að taka almennt tillit til lágmarksáhættu er áhættuvilji víkkaður 

út þannig að tekið verði tillit til ásættanlegrar áhættu og eðli viðkomandi starfsemi. Með 

þessari breytingu er áhættuvilji Orkuveitu Reykjavíkur aukinn og tekið tillit til þeirrar 

fjölbreytni sem í starfsemi félagsins felst og mismunandi sjónarmiða sem geta verið uppi 

varðandi áhættur í starfsemi einstaka miðla og félaga innan samstæðu.  

Áherslur nýrrar áhættustefnu eru að (undirstrikanir til áherslu):  

• Draga úr sveiflum í afkomu á hverjum tíma með því að greina, meta og stýra áhættum. 

• Stuðla að fullnægjandi lausafjárstöðu og aðgengi að fjármagni til að standa undir 

uppbyggingu á þjónustu og reglulegri starfsemi. 

• Greina áhættur og tækifæri til að stuðla að bættum rekstri og upplýstri ákvarðanatöku. 

• Stuðla að áhættuvitund starfsfólks.“ 

Vísað er í áhættuhandbók Orkuveitu Reykjavíkur og tengd skjöl sem lýsa umgjörð 

áhættustýringar, heildarsýn og áhættuvilja stjórnar.  

Í greinargerð með tillögunni kemur fram að lögð er áhersla á að uppfæra áhættustefnuna 

til samræmis við nýja heildarstefnu félagsins. Áherslur nýrrar stefnu eru ekki ósvipaðar 

þeim áherslum sem voru í eldri stefnu. Fyrsta áherslan er orðuð með almennari hætti en 

að sama skapi er vísað með sterkari hætti til ábyrgðar „forstjóra að framfylgja stefnunni 

og upplýsa stjórn með reglubundnum hætti um stöðu áhættuflokka og um áhættur utan 

skilgreindra viðmiða stjórnar“. Önnur áherslan orðar með sterkari hætti aðgengi að 

fjármagni til að standa undir uppbyggingu á þjónustu og reglulegri starfsemi. Þriðja 

áherslan tekur síðan með sterkari hætti fram mikilvægi þess að greina áhættur til að 

stuðla að bættum rekstri og upplýstari ákvarðanatöku. Í fjórðu áherslunni er að finna 

áherslu á áhættuvitund starfsfólks, sem ekki var að finna í eldri stefnu.  

Það er mat fjármála- og áhættustýringarsviðs að breytingar á áhættustefnu félagsins 

dragi fram og skerpi á flókinni starfsemi Orkuveitu Reykjavíkur og mikilvægi þess að 

áhættur í rekstri taki mið af stefnumörkun og rúmist innan áhættuvilja einstakra 

starfsþátta. Það er mat fjármála- og áhættustýringarsviðs að breytingarnar séu til bóta 

og mælt með því að stefnan verði samþykkt.  

 

Virðingarfyllst, 

Halldóra Káradóttir 

sviðsstjóri fjármála- og áhættustýringarsviðs 

